
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՆՈՅԵՄԲԵՐԻ 2-Ի N 1890-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ Վարչապետի աշխատակազմ
	08.01.2025 թ.

	
	02/12.63/282-2025

	Նախագծի վերաբերյալ առկա են հետևյալ նկատառումները.
1. Նախագծի 1-ին կետի 2-րդ ենթակետով նախատեսվում է գործող որոշման 3-րդ կետը շարադրել նոր խմբագրությամբ, համաձայն որի՝ գործող որոշման գործունեությունը տարածվելու է Հայաստանի Հանրապետության 2025 թվականի բյուջետային գործընթացի ժամանակահատվածում` ՀՀ կառավարության կողմից սահմանված համայնքներում: Մինչդեռ, նախագծից պարզ չէ, թե ՀՀ կառավարության կողմից համապատասխան համայնքների ցանկը ե՞րբ է նախատեսվում սահմանել:
Արդյունքում, հաշվի առնելով այն հանգամանքը, որ նախագծի կարգավորման դաշտը ՀՀ կառավարության կողմից հետագայում սահմանվող համայնքների մասին է, առաջարկում ենք, քննարկել համապատասխան համայնքները սույն նախագծի շրջանակներում միաժամանակ սահմանելու հնարավորության հարցը:
	Ընդունվել է 

Նախագիծը լրամշակվել և խմբագրվել է: Նախագծի շրջանակներում՝  N 2 հավելվածով հաստատվել են 2025 թվականի բյուջետային գործընթացի ժամանակահատվածում շահառու համայնքները և ըստ այդ համայնքների՝ մասնակցային բյուջետավորմամբ ձևավորվող ծրագրերի իրականացման համար նախատեսված սուբվենցիայի հաշվարկված սահմանաչափերը:


	2. Նախագծի հիմնավորմամբ նախագծի կապը ռազմավարական փաստաթղթերի հետ նշվել է, որ «Նախագիծը բխում է Կառավարության 2021 թվականի օգոստոսի 18-ի «Հայաստանի Հանրապետության կառավարության ծրագրի մասին» N 1363-Ա որոշմամբ հավանության արժանացած «Հայաստանի Հանրապետության 2021-2026թթ. ծրագրի» 6.10-րդ «Պետական ծախսեր» կետով նախատեսված պահանջներից»: Հաշվի առնելով, որ նշված դրույթով սահմանվել են ընդհանրական ձևակերպումներ, իսկ նախագիծը թիրախային կարգավորումների մասին է, առաջարկում ենք ևս մեկ անգամ վերանայել նախագծի կապը ռազմավարական փաստաթղթերի հետ՝ դիտարկելով նաև համայնքների ենթակառուցվածքների զարգացման հնարավորությունը նույնպես:
	Ընդունվել է 
Նախագծի հիմնավորման մեջ՝ Նախագծի կապը ռազմավարական փաստաթղթի հետ հատվածում նշվել է, որ  Նախագիծը բխում է Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման N 1 հավելվածի ՀՀ ֆինանսների նախարարության իրավասությանը վերաբերող հատվածի 3-րդ կետով՝ «Մասնակցային բյուջետավորման գործընթացի ներդրում» նախատեսված պահանջներից, ինչպես նաև Կառավարության 2021 թվականի օգոստոսի 18-ի «Հայաստանի Հանրապետության կառավարության ծրագրի մասին» N 1363-Ա որոշմամբ հավանության արժանացած «Հայաստանի Հանրապետության 2021-2026թթ. ծրագրի» 6.6-րդ «Տարածքային կառավարում և տեղական ինքնակառավարում» կետով նախատեսված՝ համայնքների տնտեսական և սոցիալական ենթակառուցվածքների զարգացմանանն ուղղված սուբվենցիաների տրամադրման գործընթացի բարելավման և շարունակության ապահոմման պահանջներից:


	3. Նախագծի 1-ին կետի 7-րդ ենթակետի բ) պարբերությամբ նախատեսվում է գործող որոշման 14-րդ կետում «սուբվենցիայի հայտով հայցվող պետական ֆինանսավորման» բառերը փոխարինել «ծախսերի ընդհանուր» բառերով: Մասնավորապես՝ գործող որոշմամբ սահմանված է, որ «մասնակցային բյուջետավորմամբ ձևավորված յուրաքանչյուր սուբվենցիոն ծրագրի իրականացման համար համայնքի բյուջեից (ֆոնդային մասից) ֆինանսավորման մասնաբաժինը չի կարող պակաս նախատեսվել տվյալ ծրագրի սուբվենցիայի հայտով հայցվող պետական ֆինանսավորման գումարի 20 տոկոսից»: Նախագծով նախատեսվում է, ըստ էության, համայնքի մասնաբաժնի ավելացման պարտադիր պահանջ սահմանել, ինչը բացակայում է նախագծի հիմնավորումներից: Ուստի, նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասը (որ նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը), գտնում ենք, որ նախագծի հիմնավորումը այդ մասով լրացուցիչ վերանայման կարիք ունի:
	Ընդունվել է 

  Նախագծի Հիմնավորման մեջ նշվել է տվյալ կարգավորման նպատակը և ակնկալվող արդյունքը: 

	4. Համաձայն նախագծի հիմնավորման՝ գործող որոշման գործողությունը սահմանափակվել է միայն 2024 թվականի բյուջետային գործընթացով և պիլոտային համայնքների փոքր շրջանակով և նախագծով նախատեսվում է այն տարածել նաև 2025 թվականի բյուջետային գործընթացում: Հաշվի առնելով, որ համապատասխան գործընթացն, ըստ էության, կրելու է շարունակական բնույթ, առաջարկում ենք քննարկման առարկա դարձնել նախագծով համապատասխան ժամկետ չամրագրելու հնարավորության և նպատակահարմարության հարցը:
	Ընդունվել է ի գիտություն
Նկատի ունենալով  2024 թվականի բյուջետային գործընթացում մասնակցային բյուջետավորման փորձարկող համայնքների փոքր շրջանակը և այն հանգամանքը որ գործընթացը դեռևս ամբողջովին ամփոփված չէ (համայնքների ղեկավարների կողմից 2024թ. մասնակցային բյուջետավորմամբ ձևաորված և սուբվենցիա ստացած ծրագրերի իրականացման վերաբերյալ լիազոր մարմին հաշվետվությունները ներկայացվում են մինչև 2025թ. մարտի 1-ը) նպատակահարմար ենք համարում որոշմամբ սահմանված կարգի գործողությունը համապատասխան լավարկումներով շարունակել փորձարկել նաև 2025 թվականի բյուջետային գործընթացում՝ ընդգրկելով համայնքների ավելի մեծ շրջանակ (21 համայնք):  2025 թվականին հաջորդող տարիներին գործընթացի շարունակականության  և համապատասխան ժամկետ չամրագրելու հարցին նպատակահարմար է անդրադառնալ ելնելով 2024-2025 թվականների փորձարկման արդյունքներից:

	5. Նախագծի ամփոփաթերթից պարզ է դառնում, որ այն համաձայնեցված չէ Քաղաքաշինության կոմիտեի հետ, ուստի՝ առաջարկում ենք նախագիծը համաձայնեցնել նաև վերջինիս հետ՝ նկատի ունենալով նախագծով առաջարկվող որոշ կարգավորումներ կապված շինարարական աշխատանքների փաստագրումների հետ:
	Ընդունվել է
 
Նախագիծը համաձայնեցվել է 
Քաղաքաշինության կոմիտեի հետ

	6. Ներկայացվող նախագծի 1-ին կետի 2-րդ ենթակետով նախատեսվում է ՀՀ 2024 թվականի պետական բյուջեից համայնքներին սուբվենցիաների տրամադրման կարգը հաստատելու մասին որոշման 3-րդ կետը շարադրել նոր խմբագրությամբ: Հարկ է նկատել, որ այդ դրույթը կատարմամբ սպառված է, հետևաբար, այն չի կարող շարադրվել նոր խմբագրությամբ:
	Չի ընդունվել 

     «Նորմատիվ իրավական ակտերի մասին» ՀՀ օրենքի 37-րդ հոդվածի 2-րդ մասի համաձայն՝ ժամկետային, գործողության կատարմամբ կամ փաստի առաջացմամբ սահմանափակված նորմատիվ իրավական ակտի համար նախատեսված ժամկետը լրանալու, գործողության կատարմամբ կամ փաստի առաջացմամբ նորմատիվ իրավական ակտը համարվում է ուժը կորցրած: Նման դեպքերում նորմատիվ իրավական ակտն ուժը կորցրած ճանաչելու վերաբերյալ առանձին նորմատիվ իրավական ակտ չի ընդունվում:
    «Հայաստանի Հանրապետության բյուջետային համակարգի մասին» ՀՀ օրենքի  6-րդ հոդվածի 3-րդ մասի համաձայն՝ Հայաստանի Հանրապետությունում բյուջետային տարին սկսվում է յուրաքանչյուր տարվա հունվարի 1-ից և ավարտվում նույն տարվա դեկտեմբերի 31-ին:
    Օրենքի 6-րդ հոդվածի 4-րդ մասի համաձայն՝ տվյալ բյուջետային տարվա համար բյուջետային գործընթացը սկսվում է սույն օրենքի 21-րդ հոդվածի 1-ին մասի պահանջների համաձայն Հայաստանի Հանրապետության վարչապետի կողմից առաջիկա տարվա բյուջետային գործընթացն սկսելու մասին որոշման ընդունման օրը և ավարտվում` տվյալ բյուջետային տարվա բյուջեների կատարման վերաբերյալ հաշվետվությունը հաստատելու օրը:
    Ելնելով վերոգրյալից և նկատի ունենալով այն փաստը, որ Ազգային ժողովի կողմից ՀՀ 2024 թվականի պետական բյուջեի կատարման մասին տարեկան հաշվետվությունը օրենքով սահմանված կարգով դեռևս չի հաստատվել և հետևաբար 2024 թվականի բյուջետային գործընթացը ավարտված չէ, գտնում ենք, որ Հայաստանի Հանրապետության կառավարության 2023 թվականի նոյեմբերի 2-ի N 1890-Ն որոշման դրույթները կատարմամբ սպառված չեն:

	7. Նախագծի 1-ին կետով լրացվող 2-րդ և 5-րդ ենթակետերի համաձայն, սույն որոշման գործողությունը տարածվում է ՀՀ կառավարության կողմից սահմանված համայնքներում, իսկ ըստ առանձին համայնքների հաշվարկված սուբվենցիայի սահմանաչափերը կրկին հաստատվում է ՀՀ կառավարության որոշմամբ: Որոշակիացման անհրաժեշտություն ունի այն հարցը, թե նշված դրույթները արդյո՞ք ենթադրում են ՀՀ կառավարության կողմից նոր որոշումների ընդունում, եթե այո, ապա անհրաժեշտ է նաև հստակեցնել դրանց ընդունման ժամկետները:   
	Ընդունվել է 

Նախագիծը լրամշակվել է և խմբագրվել է: Նախագծի շրջանակում՝ N 2 հավելվածով հաստատվել են 2025 թվականի բյուջետային գործընթացի ժամանակահատվածում շահառու համայնքները և ըստ այդ համայնքների՝ մասնակցային բյուջետավորմամբ ձևավորվող ծրագրերի իրականացման համար նախատեսված սուբվենցիայի հաշվարկված սահմանաչափերը:

	2. ՀՀ տարածքային կառավարման և ենթակառուցվածքների նախարարություն

	17.01.2025 թ.
ԴԽ//1540-2025

	ՀՀ կառավարության «Հայաստանի Հանրապետության կառավարության 2023 թվականի նոյեմբերի 2-ի N1890-Ն որոշման մեջ փոփոխություններ և լրացումներ կատարելու մասին» որոշման նախագծի (այսուհետ՝ Նախագիծ) վերաբերյալ Վարչապետի աշխատակազմի տարածքային զարգացման և շրջակա միջավայրի հարցերի ու իրավաբանական վարչությունների եզրակացության  առնչությամբ հայտնում ենք հետևյալը.
ընդհանուր առմամբ ընդունելի համարելով Վարչապետի աշխատակազմից մասնակցային բյուջետավորման իրականացման գործընթացի բարելավմանը միտված Նախագծում առաջարկվող փոփոխությունները, այդուհանդերձ կարծում ենք, որ  անհրաժեշտ է Նախագծում ներառել նաև որոշակի դրույթներ, մասնավորապես.
1. Նախագծի 1-ին մասի 7-րդ կետից առաջարկում ենք հանել ա ենթակետը. մասնակցային բյուջետավորմամբ ձևավորված ծրագրի համար կազմված սուբվենցիայի հայտը լիազոր մարմնին ներկայացնելու ժամկետը տվյալ տարվա մարտի մեկի փոխարեն թողնել անփոփոխ (տվյալ տարվա ապրիլի մեկը)` նկատի ունենալով այն հանգամանքը, որ Նախագիծը դեռևս գտնվում է քննարկման փուլում և մինչև ՀՀ կառավարության կողմից հաստատվելը կպահանջվի ևս լրացուցիչ ժամանակ, իսկ համայնքները Նախագծում նախանշված ժամկետներում պետք է ապահովեն մասնակցային բյուջետավորման գործընթացի արդյունավետ կազմակերպման և իրականացման փուլերը, ինչպես նաև  2025թ. արդեն իսկ պիլոտավորվող համայնքների թվաքանակի ավելացումը: 
	Ընդունվել է

Նախագիծը խմբագրվել է 

	2. Բացի այդ, հնարավոր է մի իրավիճակ, երբ մասնակցային բյուջետավորման գործընթացը մեկնարկելու պահին տվյալ համայնքի ավագանու լիազորությունները օրենսդրությամբ սահմանված կարգով վաղաժամ դադարեցված լինեն կամ համայնքի ավագանին դեռևս ձևավորված չլինի, հետևաբար չի կարող ապահովվել մասնակցային բյուջետավորման գործընթացն իրականացնելու նպատակով գումար հատկացնելու վերաբերյալ համայնքի ավագանու համապատասխան որոշման առկայությունը: 
	Այս համատեքստում առաջարկում ենք N1890-Ն որոշմամբ սահմանվող կարգում դիտարկել վերոգրյալ իրավիճակների համար համապատասխան կարգավորումներ ամրագրելու հնարավորությունը (տվյալ համայնքում մասնակցային բյուջետավորման գործընթացը սկսել համայնքի ղեկավարի կամ պաշտոնակատարի համապատասխան որոշմամբ, նշյալ իրավիճակով պայմանավորված ժամանակաշրջանում բացառության կարգով գործընթացի իրականացման նախնական փուլերում պարտադիր չհամարել համայնքի ավագանու համապատասխան որոշման առկայությունը և այլն)։
	Չի ընդունվել 

Նկատի ունենալով, որ մասնակցային բյուջետավորումը ենթադրում է համայնքի բյուջեից այդ նպատակով միջոցների հատկացման սահմանում, ուստի համայնքի բյուջեի հաստատման հետ կապված լիազորությանը ՀՀ օրենդրությամբ վերապահված է ավագանուն:


	3. Ինչ վերաբերում է Նախագծի 1-ին կետի 2-րդ ենթակետում նշված 2025 թվականի բյուջետային գործընթացի ժամանակահատվածում մասնակցային բյուջետավորում իրականացնող համայնքների ցանկին, ապա այն Ձեզ է ներկայացվել դեռևս մեր 21.11.2024թ. NԴԽ//37640-2024 գրությամբ, հետևաբար առաջարկում ենք Նախագծում ավելացնել համապատասխան դրույթ, որով հավելվածի տեսքով ՀՀ կառավարության կողմից կհաստատվի կից ներկայացվող համայնքների հստակեցված ցանկը՝ սուբվենցիայի հաշվարկված սահմանաչափերով:
	Կից ներկայացվում է նաև ՀՀ 2025թ. պետական բյուջեով ՀՀ համայնքներում մասնակցային բյուջետավորմամբ ձևավորված ծրագրերի իրականացման համար նախատեսված սուբվենցիաների գումարի՝ ըստ առանձին համայնքների հաշվարկված սահմանաչափը:
	Ընդունվել է

Նախագծի N2 հավելվածով հաստատվել է 2025թ. շահառու համայնքների ցանկը՝ սուբվենցիայի հաշվարկված սահմանաչափերով:


	3. ՀՀ  քաղաքաշինության կոմիտե

	16.01.2025 թ.
01/18/609-2025

	ՀՀ քաղաքաշինության կոմիտեն «Հայաստանի Հանրապետության կառավարության 2023 թվականի նոյեմբերի 2-ի N 1890-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն





